
MOLÓNGI MONENE

MPE NA NGUYA

 Mbote, na bino. “Pásika Elamu” mpenza na moko na moko
na bino! Oyo ezali moko na mikolo ya nkembo koleka,

na bokundoli lisekwa ya Nkolo na biso. Ezali moko na mikolo
ya minene na histoire ya mokili mobimba. Ezali lisekwa. Mpe
tozali na esengo mpenza ya kozala awa, na ntongo oyo, na
mokolo monene oyo. Mpe komona mói kobima, mpe ba-folólo
kobima longwa na mabelé, biloko nyonso ezali koloba na ntina
na Pásika.

Mpe sikoyo tógumbamitó kakampo na ngongamoke.
2 Tata Nzambe, toyei liboso ya Bozali na Yo. Mpe tozali
kotalela ete Ópesa biso, na ntongo oyo, kaka mwa lipamboli ya
koleka longwa na Likolo, mwa esimbeli moko ya Pásika kati
na milimo na biso moko; ete, ntango tokolongwa awa, tókoka
koloba, lokola baoyo bautaki na Emaus, “Mitema na biso ezalaki
kopela móto kati na biso te, na ntina na Bozali na Ye?” Mpamba
te, tosengi yango na Nkombo na Ye, mpe mpo na nkembo na
Ye. Amen.
3 Kuna na buku ya suka, mokapo ya 28 ya Nsango Malamu ya
Santu Matai, mpe molongo ya 7, Nakosepela kotanga makomi ya
kosalela, wana tozali kokóba na liyangani oyo.

Mpe bokende na lombangu, mpe boyebisa bayekoli na
ye ete asili kosekwa longwa na bakufi; mpe, tala, azali
kokende liboso na bino na Galilai; bokomona ye kuna:
tala, nasili koyebisa bino.

4 Ezali na bitinda mingi minene oyo epesamelaki moto
mpe mabota ya mokili oyo. Kasi etikálá kozala te na etinda
moko ya motuya oyo epesamá lokola oyo, “Bókende koyebisa
bayekoli na Ye ete Asíli kosekwa na bakufi.” Oyo wana ezali
etinda moko monene. Mpe nzela bobele moko oyo likambo oyo
ekokaki kopesama, ezalaki mpo elónga monene moko esengelaki
kozala, liboso.
5 Ezalá na bato na mikolo na biso, mpe na mikolo esila koleka,
mpe na histoire monene yamokili oyo, na kati na elangamonene,
na yango ya etumba; ezalá na balóngi minene ebele, makambo
minenemingi oyo esila kosalemampo na libota yamoto.
6 Ndakisa, nazali kokanisa, wana nazalaki koya na ntongo
oyo, lokola nalamukaki ntongo mpenza, mpe nazuaki libaku
ya koyekola yango mpenza te. Mpo ete, nayebaki te eteni
nini, lobi na mpokwa, tokozala na yango lelo, katikati ya

mokengeli ná Ngai, na mayangani. Kasi wana nazalaki na nzela,
nabandaki kokanisa nini, na ntongo oyo, ekokaki kozala eloko
ya malamu koleka oyo nakoyeba koloba na libota na Ye, mpo
na kokamata lokola liteya. Nakanisaki likambo oyo, “Bókende
koyebisa bayekoli na Ye.” Sikoyo,Bayekoli na Ye ezali “balandi”
na Ye. Moyekoli azali “moto oyo alandaka.” Mpe nakanisaki
likolo namotó ya liteya oyo, ya:MolóngiMoneneMpeNaNguya.
7 Mpe nakokanisáká na ntina na balóngi minene tosila kozwa
na mokili oyo, mpe makambo minene basilá kosala mpo na
koyeisa mpe kokómisa malamu koleka lolenge ya kobika ya
moto. Nazalaki kokanisa na ntina na Napoleon monene, na kala
na mikolo na ye, ndenge azalaki mpenza moto ya France te, kasi
azalaki na eloko moko na makanisi na ye. Ya liboso, a—azalaki
kotiola France, alingaki yango te. Autaki na bisanga. Kasi
azalaki na lobanzo moko na makanisi na ye, ete, mokolo moko
akolónga. Mpe ntina oyo azalaki na makambo oyo na makanisi
na ye, esengelaki ázala na elokomoko ya kosalela yango.
8 Na moto nyonso, liboso ókoka kosala mosala moko, esengeli
na yo kozala na ntinamoko boye, koponamoko boye, elokomoko
oyo ozali kosalela yango, mpo na ntina na mosala moko, eloko
moko ya kosala na nzela na yango.
9 Mpe ndenge biso nyonso toyebi, na kozwáká histoire ya
Hitler…to, ya Hitler te, kasi ya—ya Napoleon, ete akendelaki
na lolenge ya sanza, mpe na lolenge ya mbongwana ya minzoto.
Asalaki ndenge wana, mpe azalaki kotalela; mpamba te mbala
moko wana oyo asalaki bongo, azwaki elónga. Mpe ayaki na
France, mpe akomaki mobundi monene. Abomaki bato mingi,
mpo ete balingaki koyokana na ye te. Mpe apetolaki mboka na
yemobimba, na eloko nyonso oyo ezalaki kotemela ye. Asukolaki
yango nyonso mpenza, mpo esengelaki ázala na yango na lolenge
wana. Soki ezalaki lolenge wana te mpo na ye, mbele elingaki
kozala na eleko moko ékotelemela ye ntango nyonso, ná mwango
na ye monene oyo azalaki na yango na makanisi na ye. Bomoi na
ye moko elingaki kozala na kokoso, na bongo asengelaki kozala
na bokonzi na ye mobimba na kobonga be kaka ndenge akokaki
kozala na yango.
10 Nazali kokanisa sikawa ete bozali kolanda ngai na likambo
oyo, na ntina na Molóngi monene oyo nazali kokanisa. Eloko
nyonso na bokonzi na Ye esengeli kozala mpo na Ye. Esengeli
kozala motema, elimo, mpe nzoto, mpo na Ye. Ekoki kozala na
eloko moko te oyo ezali kotemela Ye. Eloko nyonso oyo ezalaki
kotemela Ye, Asengelaki kolongola yango. Asengeli mpenza-
mpenza kozala na nyonsompo na Ye.Mpe ntango…
11 Napoleon, akamataki bibundeli, mindoki minene, mindoki
mike, ba-mousket, mipanga. Mpe akendeki liboso ná likanisi
moko oyo, ete akolónga mokili. Mpe asalaki mpenza yango, na
mibu ntuku misato na misato. Ntango azalaki elenge mobali,
azalaki mopekisi ya kosala mpe koteka masanga. Mpe lokumu

na ye monene ekomisaki ye moto ya kobika ndenge na ye
moko. mpe etambwisaki ye motó, kino akufaki na mibu ntuku
misato na misato, molangwi-masanga. Koyebana na ye, akokaki
koyikela yango te. Mpe nazokanisa na ntina na moto moko,
oyo na likambo oyo, na mibu ntuku misato na misato, alóngaki
mokili mpe akufaki molangwi masanga, likolo ya lokumu na
ye, abungisaki ntina mpenza oyo azalaki kobundela. Azalaki
lo—azalaki lolenge, to, lolenge moko te, nakolinga koloba, kasi
azalaki esalelo ya zabolo.Mpe amekaki kobundampo na kolonga
mokili, mpe akweaki, namibu ntukumisato namisato.
12 Kasi, oh, Mobundi monene, na nguya oyo nazali kolobela,
na mibu ntuku misato na misato, alóngaki nyonso oyo ezalaki
na mabelé mpe na—na ewelo. Na mibu ntuku misato na misato,
Molóngi monene mpe na nguya!
13 Nazali kokanisa bitumba minene oyo ebundámá na elanga.
Toyebi, mpo na kosukisa ná Napoleon, ete akomaki na nsuka
na ye na Waterloo. Ezalaki libaku malamu na ngai, eumeli
mingi te, ya kotala komekola oyo esalemaki likolo na makálo
na ye ya kobeba, mpe ya bakumbi-mpunda na ye, mpe ya moto
yango, ndenge bakufaki na elanga na etumba yango.Mpemakálo
ematenelanaki elongo, ná bayika ebukanaki, mpenza kuna na
mabándá, ya epai wapi likambomonene oyo esalemaki.
14 Mpe oyo mpenza likambo ya kotelemenelana yango ezali:
komona ete moto na mibu ntuku misato na misato, mpe botutu
oyo etandami wana na ekaniseli ya etumba monene na ye
mpe bolóngi; mpe na sima kokende na Yerusaleme, mpe kotala
nkundamoko ya polele, lokola ekaniseli yaMolóngi monenempe
na nguya.
15 Na lolenge moko to mosusu, ezali na eloko moko boye na oyo
etali kolónga. Soki tozali na eloko moko oyo tozali kobundela,
soki bokono moko ezali kati na nzoto na biso, mpe tozali
kobunda katikati ya kufa mpe ya bomoi, elónga nini yango ezali
na ntango tomoni ete esili kolóngama. Soki tozali kobunda na
ntina na ezaleli monene moko boye, to eloko monene moko boye
oyo ezali kotungisa biso, ntango suka-suka ba-bendele minene
yango ebandi kopepa mpe tolóngi yango; epesaka biso komiyoka
malamu moko mpenza, na kati na biso, mpamba te na ntango
wana nde tokomi molóngi.
16 Sikawa nazali kokanisa na ntina na etumba ya nsuka,
mpe lolenge oyo Hitler akamataki Varsovie. Mpe ba-Allemand
bakanisaki ete oyo wana ezalaki moko na bilónga minene koleka
oyo ekokaki kozala, mpamba te kapiteni-mokonzi na bango
monene ya mapinga, Adolf Hitler, azindisaki nyonso mbala
moko na engumba Varsovie, abukaki ba-gbagba, mpe gbagba
monene ekweaki. Ba-zulunále elakisaki bilili minene ya kokwea
ya gbagba yango. Ba-Allemand batambolaki kati na balabala,
babetaki mbonda mpe batetaki ba-piololo, mpe nkoto na nkoto
ya ba-mpepo elekaki pene na ye, wana azuaki elónga na ye

ya liboso. Akendeki kuna lokola Alexandre Monene moko, to
Napoleonmoko, mpo na kolóngamokili, kasi asukaki wapi? Kati
na nsoni. Solo mpenza, asalaki yango.
17 Nakoki kokanisa lisusu ntango batongaki Burma Pass
monene. Esengelaki kozala…soki bákatisaka na ngambo
mosusu ya ngomba. Bayike na bilenge mibali yango bafandi awa
na ntongo oyo, ntango mosusu, baoyo bakatisaki elekelo monene
oyo. Ezalaki mpenza mosala! Mosala boni yango ezuaki, mpe
basalaki mosala mpenza! Mpe motuya ya mosolo boni yango
esengelaki mpo ya kotonga Burma Pass wana, ba-milio na milio
ya ba-dollar! Bilenge mibali oyo babungisaki bomoi na bango,
likolo ya kosala bongo! Kasi suka-suka, mpe sima na mwa
ntango, ntango ntáká ya nsuka ya nzela yango esilaki, mpe
ntango esika yango esilaki, na ntango wana nde milolo ya elónga
eyokanaki kati na bato! Bazalaki na elekelo moko oyo bakokaki
kokatisa ngomba na nzela na yango,mpo na kozwa elónga.
18 Nazali kokanisa na ntina na elekelo mosusu, mokolo moko
wana oyo ekamataki bomoi ya Nkolo na biso mopambolami.
Ezalaki kaka te nzela moko awa na mokili, kasi ezalaki nzela
monene oyo ebiangamaki “nzela monene na bulee,” epai wapi
moto na mbindo akoki koleka te, kasi bobele baoyo basili
kotiama elembo. Kaka baoyo bazali na ngambo oyo Ye azali, nde
bakoleka na nzela monene oyo.
19 Bilónga minene esili kozwama. Mingi kati na biso lelo
bakoki kokanisa malamu na ntina na Etumba ya Liboso ya
Mokili mobimba. Nakanisi lisusu ntango nazalaki naino mwana
mobali moke, nakoki koyoka ba-piolóló kobeta; mpe ata basáli-
bilanga, na kati na elanga, bazalaki kotelemisa ba-mpunda
na bango, mpe bazalaki kopepa bikoti na bango. Bazalaki
kogánga. Babetaki milolo. Likambo nini esalemaki? Etumba
esilaki. Elónga ezwamaki. Nkita monene oyo tozalaki kobunda
mpo na yango, suka-suka tozwaki elónga yango.
20 Nazali kokanisa na ntina na etumba oyo ya suka ya mokili
mobimba. Nazalaki kofanda na ngambo mosusu ya balabala.
Ntango ba-piololo ebandaki kobeta, bato bazalaki kopota na
lobálá; basi ná bilamba na bango ya makusa, bazalaki kolongola
yango, kopumbwisa yango namipepe.Masasi ezalaki kopumbwa
kati na ba-nzete. Ba-piololo ezalaki kobéta. Mituka ezalaki
kokende mbangu na ba-balabala. Bato bakweaki na mabolongo
na bango, mpe batombolaki maboko na bango. Bazalaki
kogánga. Bazalaki kolela. Mpo na nini? Mpo etumba esilaki.
Mpe bapambolami, balingami bilenge mibali oyo bazalaki na
ngambo na mai na mbu, bakonana lisusu mpo na kozonga
na mboka na bango. Elonga nini oyo! Ntango nini oyo, mpe
ezalaki esengo mpenza na motema nyonso! Yubile nini oyo! Na
mpokwawana, moto nyonso azalaki na lolenge yamwa kosekisa,
bokokaki kokende na restaurant mpe kolia, mpe bakokaki
kobima mpe kofuta yango te, elingaki kozala na yango likambo

te. Okokaki kosalela motuka ya moto mosusu, elingaki kozala
na yango likambo te. Okokaki kosenga eloko nyonso olingaki,
mpe olingaki mbala mosusu kozwa yango. Mpo na nini? Elónga
ezwamaki. Bilenge mibali bazalaki kozonga ndako. Likambo
nyonso esilaki.
21 Mpe nazali kokanisa, ndeko na ngai mobali, ezali mawa
mingi mpenza ete biyokeli ya ndenge wana ekoki koumela
ntango nyonso te. Kasi, epai na Moklisto, na ntongo oyo, elónga
esili kozwama. Ba-ngengele ya esengo ezali kobeta. Etumba esili,
kati na Nzambe námoto. Elónga esili kozwama.
22 Liboso elónga nyonso ekoka kozwama, mituya minene
esengeli kofutama. Oh, oyo mituya mpenza! Mpe ntango mosusu
ezalaka na bozindo mpenza, mpe etikaka bilembo minene,
kopasola-pasola. Kasi, mpo na kozala na ngomba, tosengeli
kozala na lobwaku. Liboso tókoka kozala na bongengi ya mói,
tosengeli kozala na mbula. Liboso tózala na pole, tosengeli
kozala na butu. Liboso biso tókoka kozala na oyo ya malamu,
esengelaki na bango kozala oyo ya mabe, soki te bolingaki
koyeba ata moke te oyo mabe ezalaki.
23 Kasimpo ya kokonzampe kolónga etumba yamonene koleka
oyo etikálá kolóngama, Moko abimaki uta na Nkembo, eleki
mibu ebele. Mpe Amikamatelaki Ye moko motindo ya Mwanje
moko te. Ayaki lokola moto moko monene te. Kasi Alingaki
kotalisa ete esengelaka na ba-musket minene ná masasi, mpe
ba-bombe atomique te, mpo na kolónga etumba. Amilatisaki Ye
moko na komikitisa, lokola bebe moke, mpe abotamaki na elielo
ya ba nyama. Esika ezalaki kutu te mpo na mbotáma na Ye,
ntango Ayaki. Nalingi ete bótala bisalelo ndenge na ndenge ya
etumba, oyo Ye asalelaki.
24 Sikoyo, libota ya Adama nyonso ezalaki kati na boombo.
Bazalaki wana, ná elikya te, ná Nzambe te, ná libaku malamu
te, ná mawa te, ná eloko moko te oyo ekokaki kosunga bango.
Banguna minene, ya bisika bileki na nsé ya baoyo babungi,
bakangaki bango kati na molili. Nzela ya kobimela ezalaki te.
Ezalaki na moko te oyo akokaki kosunga. Elokomoko te ekokaki
kosalema. Emonanaki lokola kobunga namobimba, namobimba
nyonso mpenza.
25 Kasi Elombe na biso, Oyo akitaki longwa na bikuke ya
Nkembo, akitaki kokita!
26 Mpo ete, ezalaki na moto te na mokili oyo akokaki kosala
mosala yango. Bazalaki bango nyonso, na elobeli ya mokili,
kati na bwato moko. Biso nyonso, “tobotamaki kati na lisumu,
totongamaki kati na bokesene, toyaki na mokili kolobáká
nkuta.” Mpe moko na biso te tokokaki kosungana moko
na mosusu. Totelemaki ná lisungi te, tolóngamaki, tokweaki
makalėkalė na ngambo nyonso, biso nyonso tozangaki bomoko.
Tokokaki kobatela mibeko mpe milulu te, komona bolembu na

bango mpe bongo na bongo, tokokaki kosala yango te. Mpe
emonanaki lokola libotamobimba yamoto ebulunganaki.
27 Na bongo Ye ayaki, Akitaki. Mpamba te: “Azalaki na
ebandeli,” Biblia elobaki, “Azalaki Liloba.” Azalaki Logos oyo
ebimaki na Nzambe. Mpe Logos, na ebandeli, azalaki Liloba.
Mpe Akomaki Liloba. Na bongo ntango Amataki likolo na
mokolo ya Nkembo ya Pásika wana, Akomaki bobele Liloba te,
kasi Akomaki Nganganzambe Monene ya Liloba na Ye moko.
Oh, oyo likambo ya nkembo mpenza, Ndeko Neville! Kanisa
naino! Azali bobele Liloba te, kasi Azali NganganzambeMonene
ya Liloba na Ye Moko. Ndenge nini tokokaki kobeta yango
ntembe? Ndenge nini tokokaki kokende epai na Ye mpe kozanga
kondima ete tozwi eloko oyo tosengi? Mpamba te, Azali Liloba
mpe Molobeli ya Liloba! Logos akomaki Liloba, mpe Liloba
akomaki mosuni; mpe mosuni yango moko oyo azalaki Liloba,
ayambamaki na Nkembo, mpe sikawa azali Nganganzambe
Monene kolobeláká, na nzela naYemoko, epai naLiloba naYe.
28 Yango nde eloko oyo esengaka! Yango nde esalelo oyo
Lingomba ezali na yango. Oyo ebundeli mpenza! Etikálá kozala
na moko lokola Yango te. Azalaki Liloba. Mpe ntango Ayaki,
Abotamaki na elielo ya bibwele. Ayaki kosalela ebundeli ya b-o-
l-i-n-g-o, bolingo, mpo na kolóngamokili; ná masasi yamapinga
te, ná ba-mitrailleuse mpe mituka ya bitumba te. Kasi Ayaki na
lolenge mosusu. Ayaki na lolenge ya bolingo. Azalaki bolingo na
Nzambe.
29 Na ntango moko, lokola mwana moke, nazaláká kokanisa
ete Klisto azalaki kolinga ngai, mpe Nzambe azalaki koyina
ngai; mpamba te Klisto akufelaki ngai, kasi Nzambe azalaki
kotelemela ngai na likambo moko boye. Kasi nayei komona
ete Klisto azali motema mpenza ya Nzambe. “Nzambe alingaki
mokili mingi, na lolenge ete Apesaki Mwana-na-likinda na Ye,
ete moto nyonso oyo akondimela Ye ákufa te, kasi akozala na
Bomoi na Seko.”
30 Sikawa Ayaki, liboso, mpo na kolónga. Mpe eloko oyo zabolo
atiaki kati na mokili ezalaki koyina. Mpe Ayaki kolónga koyina.
Ntango tolóngi bitumba na biso, mpe bongo na bongo, na
bitumba ya mokili, etikaka ntango nyonso, mbala na mbala,
koyina; mpamba te, bitumba yamotindowana ezali yamonguna.
Kasi Klisto ayaka ná bolingo, mpo na kolónga koyina, kolinga
baoyo bakokaki kolingama te. Ayaki na ebundeli ya ndenge
mosusu. Mpe Amikitisaki Ye moko, “atiamaki mwa moke
koleka na nsé ya Banje,” mpo na koyoka mpasi ya kufa, mpe
kopesa ndakisa. Mpe ntango Azalaki awa na mokili, Atambolaki
katikati na bato.
31 Atalisaki polele bibundeli na Ye ya etumba, ntango
Abikisaki babeli. Ntango Azwaki mwa mápa mitano ná biteni
mibale ya mbisi, mpe aleisaki bato nkóto mitano, Alakisaki
polele ete Azalaki na nguya likolo na atome nyonso oyo ezalaki.

Afulukisaki bobele mbisi te, kasi Afulukisaki mbisi elámbámá.
Afulukisaki bobele farine ya blé te na kati ya mápa yango, kasi
Afulukisaki farine ya blé elámbamá na kati ya mápa yango.
Etalisaki ete Azalaki Molóngi monene mpe na nguya wana!
Ezalaki kaka te ete Azwaki mái ya liziba, kasi akomisaki mái
ya liziba yango, vinyo. Atalisaki polele ete Azalaki na nguya
ya kolónga. Mpe Alingaki, mpe ebundeli na Ye ezalaki bolingo.
Sikoyo bótala.

32 Mpe ntango Asalaki yango, ntango Atelemaki mokolo moko
pembeni na nkunda ya Lazálo, ezalaki na mobali moko, oyo
akufaki, mpe akundamaki esilaki koleka mikolo minei. Ata
baoyo bazalaki wana, balobaki: “Kutu sikawa azali kolumba
nsolo.” Zólo na ye esilaki kokwea, nkusú ezalaki kotambola kati
na nzoto na ye. Mpe Yesu atelemaki wana, lokola Molóngi na
nguya, ntango Alobaki na Málata ná Malia, ntango Atelemaki
wana, “Nalobaki na bino te ete: ‘Soki bokoki bobele kondima,
bokomona nkembo na Nzambe’?” Autaki kosilisisa kaka koloba
(ntango balobaki: “ndeko na biso mobali akufi,” mpe bongo na
bongo), Alobaki, “Nazali lisekwampeBomoi! Ye oyo akondimela
Ngai, ata akufi, kasi akozala na bomoi. Mpe moto nyonso
oyo azali na bomoi mpe akondimela Ngai, akokufa soko moke
te. Nauti nde koyebisa bino te ete Nguya wana ya Seko oyo
epambolami, efandi kati na Ngai?” Atikálá kopesa maloba kaka
te, Azalaki na makoki ya kokokisa makambo nyonso oyo Ye
alobaki, mpamba te Azalaki Molóngi na nguya.

33 Ezalaki kofanda kati na Ye, kobatelama, ezipamaki ná nzoto
ya moto, lokola moto, kasi kuna na kati eloko mosusu ezalaki
kofanda te bobele Nzambe na Nguya-nyonso, Oyo monene mpe
na nguya. Akokaki kokela lisusu. Akokaki kokela biloko ya
sika. Akokaki koloba, mpe oyo Asengaki ekokaki kopesama
na seconde yango. Kasi, Amikitisaki Ye moko, Atikalaki na
nsé. Alingaki kopesa ndakisa. Alingaki kozala motindo oyo ya
Molóngi ya solo, mpe Azalaki yango. Sikoyo, Atalisi Ye moko
polele ete azali bongo.

34 Ndenge nalobaka mbala na mbala na mayangani na ngai,
ntango mosusu ekotatolama na ntongo oyo, kati na etónga ya
bato oyo, na ntongo kitoko oyo ya Pásika. Mwasi moko, azali
mondimi ya lingomba moko boye oyo endimelaka te likambo
ya koyamba Makila na Nkolo Yesu. “Soko Makila masopani te,
kolimbisama na masumu ezali te.” Alobaki na ngai ete Mobali
yango azalaki na ye kaka mosakoli, Moto malamu mpenza,
mpe ngai nakomisaki Ye na Bonzambe. Nalobaki: “Azalaki na
Bonzambe. Azalaki Nzambe.”

Alobaki, “Yo ozali komeka kokomisa Yemonenemingi.”

35 Nalobaki: “Maloba ezali te mpo na kotalisa solo bonene na
Ye!” Lolemo yamoto naino ezwá elobeli yango te!

36 Nazalaki kosolola na moto moko mokolo mosusu wana,
diplomate moko ya Washington, DC, mpe alobaki, na mwa
litatoli moko na bi—bilei ya ntongo epai wapi tozalaki
elongo, alobaki, “Ndeko Branham, nazalaki Lutherien bomoi na
ngai mobimba. Kasi,” alobaki, “mokolo mosusu wana ntango
nazalaki na liyangani ya kolamukamoko oyo ya lolenge ya kala,”
alobaki: “Nafukamaki na etumbelo, mpe nalingaki kobikela
likambo ná Nzambe.” Alobaki: “Mpe wana ezalaki ngai kuna
na mabolongo na ngai…” Sikawa, oyo ezali diplomate ya
Washington oyo asalá kutu na ntango ya President Cooledge.
Mpe ntango “atombolaki miso,” alobaki, “namonaki emononeli
ya Yesu.” Alobaki: “Nazali na makoki ya koloba minoko libwa,
na pete nyonso.” Alobaki, “Kasi nakokaki kozwa liloba moko
te ya koloba, na nkótá nyonso wana libwa.” Alobaki: “Boye
natombolaki kaka loboko na ngai, mpe Apesaki ngai moko ya
sika, ya kosolola ná yango.” Alobaki: “Nauti komona Nkembo
ya elongi na Ye.”
37 Mwasi oyo alobaki na ngai, alobaki: “Ndeko Branham, Yesu
azalaki elokomosusu te bobelemoto, kakamosakoli.”

Nalobaki: “Azalaki Nzambe, ndeko na ngai yamwasi.”
38 Alobaki: “Ozali kokómisa Ye lolenge ya Nzambe, kasi Azali
yango te.” Boye alobaki: “Kuna na nzela ya kokende na nkunda
ya Lazalo, Biblia elobaki: ‘Alelaki.’”
39 Ya solo, Azalaki motemampenza ya Nzambe. Ayokaki mpasi
ndenge biso toyokaka mpasi. Azalaki mosuni ndenge biso tozali
mosuni. Akumbaki, na nzoto na Ye, ba-mposa yango moko mpe
makambo oyo biso tosalaka. Ata bongo, mpo na kokóma Mbeka
oyo ebongi be, Asengelaki kosala yango. Asalaki yango. Kasi
nalobaki…

Alobaki: “Alelaki, ntango azalaki kokende na nkunda ya
Lazalo.”
40 Nalobaki: “Kasi, oh, madame, ezali solo. Azalaki Moto,
ntango Azalaki kolela. Kasi ntango Atelemaki wana, pembeni
na nkunda yango, epai oyo mokufi yango alalaki kimia, epai
wapi nzoto moko ya kopola elalaki, ezipamaki na eteni ya
elamba, ntango Alobaki: ‘Bólongola libanga yango.’ Abendaki
mwa nzoto na Ye elongo, mpe alobaki: ‘Lazalo, bima!’ Mpe moto
moko oyo asilaki kokufa, mikolo minei koleka, atelemaki na
makolo na ye.”
41 Ezalaki nini? Kopola eyebaki Mokeli na yango. Elimo
eyebaki Nkolo na yango. Mpe Molóngi monene mpe na nguya
wana atalisaki polele kuna ete Azalaki na Nguya likolo na kufa,
na ewelo, mpe na nkunda.
42 Ya solo, ezali kopesa nsai na mitema na biso! Mposa mpenza
óbeta manzanza na nzungu, mpe ólelisa milolo na maséké, boye
te? Mokili esengelaki kozala kati na yubile na ntongo oyo,
lokola etikálá kozala na yango te, ba-kogángampe kobetamilóló

ya bato na Ye, mpamba te oyo ezali mokolo ya ekaniseli ya
ntango oyo Alóngaki monguna ya nsuka, mpe akomisaki biso
baombo nsomi.
43 Iyo, Azalaki Moto. Ezali solo. Atalisaki polele ete azalaki
Moto, mpe Atalisaki polele ete azalaki Nzambe.
44 Na butu moko, ntango kotomboka monene ya mai na mbu,
oyo ebiangaki bomoi nkóto na nkóto…Ntango mosusu bayike
kati na bino bamama awa, na ntongo oyo, bana na bino mibali
bakufaki na kotomboka ya mai na mbu kuna, bango bakokaki
kozinda na nsé ya mbóngé ya bilanga minene ya etumba ya
mokili oyo. Bayike na balingami na bino balali kuna, ntango
mosusu na nsé ya mái na mbu yango.
45 Kasi butu moko wana ezalaki Ye kolala na mwa bwato moke
moko, mpe mbóngé ezalaki kopunjapunja zingazinga likolo na
mai na mbu, lokola ezipelo ya molangi, Atelemaki, mpe atiaki
lokolo na Ye na pembeni ya bwato, Atombolaki miso na Likolo,
alobaki: “Kimia.” Mpe epai na mbóngé, Alobaki: “Bózala nye!”
Mpe mai na mbu ya nguya wana ekomaki kimia na lolenge ete
ezalaki lisusu na mbóngé moko likolo na yango te. Na ntembe te,
Azalaki yango!
46 Ezali ya solo ete Ayokaki nzala lokola Moto. Ntango Akitaki
na ngomba mpe Ayokaki nzala, atalaki nzete moko mpo na
koluka eloko ya kolia, Azalaki Moto. Kasi ntango Azwaki mápa
mitano wana ná mwa mbisi, mpe aleisaki bato nkóto mitano,
Azalaki koleka Moto.
47 Ntango Akufaki esili koleka mibu nkoto moko na nkama
libwa, mokolo liboso ya lobi eleki, abakemaki na ekulusu,
kogángáká mpo na kosenga mawa, “Nzambe na Ngai, Nzambe
na Ngai, mpo na nini otiki Ngai?” Akufaki lokola Moto. Kasi
eleki mibu nkoto moko na nkama libwa ná ndambo, na ntongo
oyo, Atalisaki polele oyo Ye azalaki! Apesaki elembo ya nsuka
ya bo-masiya na Ye ntango Abukaki minyololo ya kufa mpe ya
ewelo, mpe abimaki longwa na nkunda, na elónga, “Nazali na
bomoi libela na libela! Mpe, mpo ete Ngai nazali na bomoi, bino
mpe bozali na bomoi!”
48 Tala Molóngi yango! Nde ólobela likambo ya kotómbola
matambála mpe kopepa yango, boye te? Bato bazali koloba ete
tozali bilema mpo togángaka mpe topotaka mbango, togángaka
na kosepela mpe kobéta milolo. Batikálá koyoka koningana ya
lokito ya elónga ya Lola te, ete, “Etumba esili!” Molóngi na biso
monene ya nguya asili kozwa elónga nyonso! Atelemi Ye moko,
na ntongo oyo, kozanga kosimbama!
49 Ntango Ayaki na mokili, bapesaki Ye nkombo ya nsé
koleka oyo bakokaki kopesa Ye, lokola “fanatik.” Babengaki Ye
Belezebula, “mokonzi ya milimo mabe.” Ezali solo. Akendeki na
engumba ya nsé koleka oyo ezali na mabelé, Yeliko, mpe moto
ya mokuse koleka kati na engumba yango asengelaki kotala na

nsé mpo ya komona Ye. Kasi ntango Nzambe, eleki mibu nkoto
moko na nkama libwa, atombolaki Ye likolo! Oyo wana nde
likambo moto asalaki Ye. Kasi ná ebundeli ya bolingo, Alóngaki
zabolo nyonso.
50 Mpe Nzambe atombolaki Ye likolo mpenza, mpe Apesi Ye
Nkombo likolo na nkombo nyonso oyo ekoki kotángama na Lola
mpe namabelé. Nkombo nyonso naLola ezali kogúmbama liboso
na Nkombo na “Yesu”! Mwanje nyonso, nkumu nyonso, biloko
nyonso ekogumbama liboso na Nkombo na “Yesu”! Ndemo
nyonso ekoyambola Ye, mabolongo nyonso ekofukamela Ye. Mpe
Amataki mpenza likolo koleka, kino kutu Asengeli kotala na
nsé mpo na komona Lola. Oyo wana nde Molóngi na nguya!
Azali Ye oyo asalaki yango! Ntango atikaki mokili, sima na
lobi na mpokwa tomonaki yango, Azalaki na mafungola ya kufa
mpe ya ewelo, ekangami na mopanzi na Ye, amen, “Banga te,
Ngai nazali Ye oyo akufaki, mpe azali na bomoi libela na libela.
Mpe” (mpe ezali likangisi) “Nazali na mafungola ya kufa mpe
ya ewelo, ekangami kaka awa.” Bosilá komóna Molóngi! “Mpe,
mpamba te Nalóngaki, Nafungolaki bobele nzela monene mpo
bino bótambola kati na yango.”
51 Moto aboyamaki na Likolo, ba-nzela minene ekangamaki.
Ba-nzela minene ezalaki te. Kasi, esika ba-nzela minene ezalaki
te, Ayaki kofungola moko. Oh la la! Molongo ya liboso ezalaki
milimo mabe ya ntembe, oyo elandi ezalaki ya bokaniseli mabe,
oyo elandaki ezalaki ya ki-moyími; mabelé oyo ezipamaki na
milongo ya nguya ya molimo mabe; na sima bokono, malali.
Kasi ntango Abandaki komata na Likolo! Lobi na mpokwa
tomonaki Ye kobima na ewelo, ná mafungola ya kufa mpe
ya ewelo na loketo na Ye. Na ntongo oyo tozali kotombola
Ye. Aleluya! Ntango Asekwaki, Azalaki na…Azalaki molóngi.
Mpe, wana emataki Ye, Abukaki nguya nyonso ya zabolo oyo
ezalaki kokanga moto. Amataki na Likolo, mpe apesaki makabo
epai na moto, makabo ya Molimo Mosanto. Molóngi na nguya!
Atelemi Ye moko, na ntongo oyo! Mpe, katikati na Ye ná
mondimi moko na moko, ezali na nzela monene ya kala ya bulee
epambolami oyo bayengebene bakotambola na yango. Nzela
ya kokima ezali te. Ezali bobele na molongo moko longwa na
Nkembo. Atikaki Bilembo ya matámbé ya Makila wana ezalaki
Ye kotambola na bilekela ya ba-nguya ya molimo mabe, mpe
afungolaki nzela monene mpo na biso, kino na nsuka. Afandi
kuna na Likolo, na ntongo oyo, lokolaMolóngi na nguya!
52 Bato na Ye bazali kosepela na yubile. Bankoto zomi na
bango, zingazinga na mokili, bazali kogánga na esengo ya
elónga.
53 Nazalaki kotala malamu lolenge ya malili ya kala oyo
ya komibakisa na lingomba. Nakoki kokanisa moto moko
koloba…Nakolakisa bino eloko ebwakisi likambo yango.

54 Awa, kaka na ntango oyo Etumba ya Liboso esilaki, nsango
moko ezalaki kokita na nzela awa, eyaki na bus oyo Greyhound.
Balobaki: “Makelele nyonso oyo ezali nini? Ezalimpo na nini?”
55 Mpe moko na bango alobaki: “Bótala awa, zulunale yango
oyo. Etumba euti kosila.” Mpe moto nyonso azalaki kolela mpe
kogánga.
56 Kasi mwasi moko alobaki: “Oo la la, mpo na nini
esengelaki kosuka ndenge wana?” Alobaki: “Soki ekokaki
bobele koumela mwa mikolo molai koleka,” alobaki: “John
ná ngai tokokaki kofanda na balabala ya malamu.” Alobaki:
“Tokokaki kofanda kuna.”
57 Ezalaki na mobali moko oyo atelemaki na sima ya bus;
asimbaki mwasi yango, mpe etikalaki moke ábwaka ye libanda
na ekuke yango. Mpe ntango polisi akangaki mobali yango,
alobaki: “Ntina nasalaki yango,” alobaki: “mwasi wana azalaki
namotomoko kuna te oyo azalaki komemamokumba na ye. Kasi
ngai nazali na bana mibali mibale kuna.” Alobaki, “Nakokaki
kokanga motema te.”
58 Oh, ndeko! Nazali na tata kuna na ngambo. Nazali na
balingami kuna. Ezali likambo ya ntina mpo na ngai, ntango
Yesu alóngaki. Nazali na mwasi. Nazali na bebe. Nazali na
balingami. Molóngi monene, na nguya oyo! Bokoki kobénga
ngai “motuntuki” to “fanatiki ya mosambeli,” oyo nyonso bino
bolingi. Kasi, ntango nazali kokanisa na ntina na etumba
monene oyo esili, motuya esili kofutama, elónga esili kozwama.
Yesu asekwaki longwa na bakufi, elembo ya nsuka ya bo-masiya
na Ye, ete nyonso esili. Azali na bomoi, na ntongo oyo, ná
mafungola ya kufa mpe lifelo. Nazali na balingami kuna na
ngambo mosika. Nazali na nzela monene oyo ya kala, kokende
komona bango. Bókanisa te ete nazali elema. Oh, kasi nazali na
esengompenza ete nyonso esili nye! Ezali mosala oyo esili.

Na bomoi, Alingaki ngai; na kufa, Abikisaki
ngai;

Na bokundami, Amemaki masumu na ngai
mosika;

Na kosekwa, Alóngisaki ngai ofele mpo na
libela:

Mokolo moko Akozonga—oh, mokolo ya
nkembo!

59 Libatisi ya Molimo Mosanto ya kala oyo epambolami, mpo
na kokamba biso kuna na nzela monene ya bikamwa ya kala
oyo, oh, Ezali mpenza nkembo! Ndene nini nakokaki koyokela
yango nsóni? Natelemi ná Santu Paulo, na ntongo oyo, kolobáká
boye: “Nazali koyóka Nsango Malamu ya Klisto nsóni te, mpo
Yango ezali Nguya na Nzambe kino lobiko.” Ezali Nguya likolo
na bokono. Ezali Nguya likolo na kufa. Ezali Nguya likolo na
nkunda.

60 Ntango moto na bompikiliki, mpaka ya ntoma wana
akomaki na suka ya nzela na ye, mpe batimolaki nkunda na
ye kuna, mpe kufa ezalaki kotala ye na elongi, asekaki yango
mpenza na miso na yango. Alobaki: “Kufa, wapi esweli na
yo? Nkunda, wapi elónga na yo?” Bongo agángaki lokumu na
Nzambe, “Kasi matondi epai na Nzambe oyo apesi biso elónga
na nzela na Nkolo na biso Yesu Klisto!”
61 Molóngi na nguya koleka oyo atikalá kobika, Molóngi na
nguya koleka oyo atikála kokufa, mpamba te Azalaki bobele
Moko oyo akokaki kolónga; kokufa, mpe kolónga kufa yango
moko, mpe kosekwa lisusu kati na elonga! Atalisaki polele oyo
YeAzalaki. Ezalaki elembo ya suka ya bo-masiya na Ye.
62 Boye sikawa, na libaku malamu, soki ekozala moto moko
kati na ndako oyo na ntongo oyo, oyo azali mondimi ya lingomba
ya moto te mpio mpe te, mpe ayebi te esengo ya etumba oyo
esili kosila. Bato bazali kogánga, bato bazali kosepela, bato
bazali kolela! Okoloba, “Likambo nini ná bango?” Bayebi ete
ezali likambo moko oyo esili. Nyonso esili nye! Solo mpenza!
Tozali [Ndeko Branham abeti maboko na ye—N.D.E.] kobeta ba-
mbonda. Tozali koyulisa ba-kelelo, mpe Nsango Malamu ezali
kokóba. Nkembo mpe Nguya na Nzambe eyebani. Ezali mosala
oyo esili, mikanda ya boyokani esili kotiama linzaka; nkembo
na Nzambe, Klisto atiaki yango linzaka na Makila na Ye moko!
Etumba esili nye. Elónga ezwami. Natikála kolónga yango te; Ye
alóngaki yango! Nazali na ngai kaka na esengo mpo na yango.
Oh la la!
63 Ntango bayike na bilenge mibali wana bazongaki kouta
na ngambo ya mbu minene, bayebisaki ngai, ntango masuwa
ekomaki na New York, kaka ndenge ekomaki na libóngo,
batalaki kuna mpe bamonaki Statue ya Liberte. Ezali eloko
ya liboso bokomona, ya kotelema likolo. Batelemaki, basusu
kati na bango babundi ya kala batengumi likolo ya masuwa,
na lolenge ete bakokaki komona yango. Mpe ntango babandaki
komona Statue ya Liberte, babandaki kolela. Balelaki. Bakokaki
komipekisa te. Moto moko monene atelemaki wana, mpomba ná
maboko makasi, azolenga mpe kotetemeka. Bakokaki kokanga
motema te. Mpo na nini? Ezalaki elembeteli ya bonsómi. Kaka
sima ya Statue ya Liberté, ezalaki…na tata, mama, balingami
na bango, ya motema, mwasi, bebe, oyo nyonso na mokili oyo
ezalaki na motuya mpo na bango, ezwamaki kaka sima na
yango. Mpe kaka liboso bákota, basósólaki ete ezalaki mabelé
na bansómi mpe mboka na bilombé. Ya solo, ekokaki koningisa
biyókeli na bino, kopepa ya bendèle ya kala wana. Bókanisa
yango naino, babundi ya kala ná bilembo ya mpota kokóta na
libóngo!Na ntembe te, ezalaki ntangomoko ya kitokomingi.
64 Kasi, oh, ndeko, moko na ba-ntongo oyo, wana Masuwa
ya kala ya Siona ekobeta loséba, mpe nazomona elembetele
wana kotelema wana, Ekulusu ya kala ya bengete-bengeté!

Ntango mopepe ezobeta ba-bendele na yango ya langi ya mwa
mwindo, wana ezali kokoba kati na londende ya kufa. Oyo
ezali mpenza elónga! Ee, ékokamwisa te ete tozokoka kokanga
motema te! Eloko moko esili kosalema; tokomi bandeko bana
mboka. Likambo esili mpenza.
65 Ntango batiaki gbagba monene katikati na Australia ya
Nordi ná—ná—ná—ná oyo ya Sudi, longwa na Sidney, koleka
likolo na Sidney ya Sudi. Ndenge moto nyonso azwaki…Ee,
batambolaki ekolo mobimba, koluka kozwa moto moko ásala
yango. Mosala yango ezalaki monene mingi mpamba te balobaki
ete moto moko te akolinga kosala yango. Suka-suka, moto moko
ya Angleterre alobaki: “Ngai nakosala mosala yango.” Mpe
ntango akomaki kuna mpo na kosala mosala yango, amekaki
boulon moko na moko oyo ezalaki kotiama na gbagba yango.
Lokumu na ye etiamaki na momekano. Amekaki potopoto
nyonsompe biloko nyonso oyo ezalaki kokita na nsé. Atambolaki
zingazinga, mpo na kozwa oyo ya malamu mpenza oyo ye
akokaki kozwa; azwaki ba-mecanicien ya malamu koleka, ba-
chimiste ya malamu koleka, baoyo nyonso ya malamu koleka
oyo akokaki kozwa, zingazinga na ye. Mpe, suka-suka, ntango
gbagba esilaki kotongama, mpe ekomaki mokolo oyo esengelaki
ete émekama.
66 Bato na ntembe batelemaki na ngambo moko, mpe balobaki:
“Likambo oyo ekosimba te. Ekopanzana nyonso. Na nsé kuna
etondi na zelo meke.”
67 Kasi ye atimolaki mpenza, mpenza, mpenza, mpenza kuna
na nsé. Azalaki na motema mpiko. Ayebaki ete bisaleli nyonso
esilaki komekama. Mpe alobaki: “Nakoleka likolo na yango
mbala ya liboso ngai moko.” Mpe wana azalaki kokatisa
gbagba, liboso ya moyangeli-engumba, na sima ndenge wana;
mpe bingunduka minene, pene na motoba, ekomaki kokatisa,
koningisa gbagba yango. Moto monene oyo asalaki yango,
azalaki kotambola liboso ya molongo oyo, ndenge oyo, “Soki
ekwei, nazali elongo ná yango.”Kasi azalaki namotemampiko.
68 Lolenge wana nde Nkolo na biso asalaki ntango Atongaki
Lingomba na Ye! Amekaki boulon moko na moko, eloko nyonso
oyo ezali kokota kati na yango, mpo Esengeli kosukolama na
Makila! Mpe moko na bato na ntembe atelemaki wana pembeni,
alobaki: “Etónga ya batuntuki oyo, bakokoka kokatisa te.” Kasi
moko na mikolo ya nkembo oyo! Molóngi monene oyo, na nguya
azotambola liboso na biso lelo, ná elónga! Tika ete éningana,
ésála oyo yango elingi, Ako…Koselimwa ata moko te ekozala
kati na yango, esikamoko te,mpamba te Ye asili kofungola nzela,
mpe akokisaki yango. Solo mpenza!
69 Tokanisaka lelo na ntina na bato, totiaka makanisi na biso
likolo na makambo ya mokili. Kasi bótika náyebisa bino eloko
moko, ndeko mobali, bótika názala na nsoni ya Nsango Malamu
atamoke te! Oo, ndekomobali, nazali na ngai kakamoto ya kala,

nabotami mbala ya mibale, nabotami na Molimo Mosanto, na
Molimo na Nzambe. Nabotamaki lolenge wana, nde nyonso oyo
ngai nazali, mpe nyonso oyo nasepeli kozala libela.
70 Ntango moko, eleki kala mingi te, ezalaki na mwana mwasi
moko oyo abimaki na college. Mpe azalaki molingami moko
moke ya mwana mwasi. Mpe ntango azongaki na ndako, ayaki
namwamakanisi na ye ya college elongo ná ye.
71 Mpe ntango mosusu, na ntongo oyo, bamosusu kati na bino
bozali na makanisi na bino ya kolongobana te elongo ná bino.
Ntango mosusu botóndisami, na lingomba, ebele ya makanisi na
bino. Ee, kobwakisa yango, nde eloko yamalamu koleka oyo ngai
nayebi ya kosala.
72 Mpe mwana mwasi oyo, ntango engunduka etelemaki kuna
liboso, amemaki mwana moke moko ya mwasi elongo ná ye,
lolenge ya bana basi oyo bayebani na mokili koseka-seka bato,
boyebi, na lolenge ya Elvis Presley. Mpe ntango atelemaki
wana, boyebi, na engunduka, mama na ye azalaki, kuna na
libanda, mpaka moko ya mwasi boye atelemaki wana, atondaki
na bilembo ya mpotá, na elongi na ye; ná mapeka egumbamá;
alatakimwa elambamoko ya pámbálá-pambala,mwa kitambala
likolo na mapeka na ye. Mpe mwa mwana mwasi oyo ya koseka-
seka bato oyo azalaki elongo ná ye, mwana mwasi mosusu,
abwakaki miso, mpe alobaki, “Ebongo, mwa mobange ya efaka
ná elongi mabe wana nde nani?”
73 Ee, boyebi, eyokisaki mwana mwasi wana nsoni mingi,
alobaki: “Nayebi te,” mpo azalaki na ye kaka na lolendo mingi,
mpe azalaki na makanisi mingi ya mokili na motó na ye. Kasi
ezalaki nde mama na ye moko.
74 Ntango abimaki na engunduka, mwa mama moke wana
apotakimbango,mpo na koyamba yempe kozinga ye namaboko.
Alobaki: “Oh, molingami, Nzambe ápambola mwa motema na
yo.” Mpe ye abongolaki mokongo na ye mpe abandaki kokende,
lokola nde ayebaki ye te. Ayokaki nsóni mpo ete mama na ye
azalaki mabe na kotala na miso.
75 Mpe esalemaki ete, motambwisi ya engundukawana ayebaki
lisolo yango. Apusanakiwanampe atiakimaboko na ye na lipeka
ya mwana mwasi wana, abongolaki ye epai na bato, alobaki:
“Nsóni na yo! Nsóni na yo!” Alobaki: “Namoná ntango mama
na yo azalaki kitokombala zomi koleka ndenge yo ozali sikawa.”
Alobaki: “Azalaki…Nazalaki kofanda penepene na ndako na
bino.” Mpe alobaki: “Yo ozalaki mwa mwana moke, mpe ozalaki
na likolo kati na mbeto na yo ya bebe. Mpe mama na yo azalaki
kotanda bilamba na singa na sima ya lopango.” Mpe alobaki:
“Na mbala moko, elambelo epelaki moto, mpe ndako mobimba
ekomaki kozika na moto. Mpe ntango mwa mama na yo apotaki
mbango, mpe ayebaki ete ozalaki na likolo kuna.” Alobaki:
“Bazalaki kogánga, mpe bamekaki kopekisa ye. Kasi alongolaki

nyonso oyo alataki, likolo na ye, apotaki kati na kopela ya moto
wana, amataki na bibuteli yango; mpe alongolaki bilamba na
nzoto na ye moko, mpe azingaki yo kati na yango. Mpe abandaki
kozonga, kati na moto yango, wana amemi yo. Mpe akweaki
makalekale, na lopango, ná yo na maboko na ye.” Mpe alobaki:
“Akamataki oyo ekokaki kobatela ye, mpe abatelaki yo.” Bongo
alobaki: “Ntina yo ozali kitoko lelo, yango nde ntina ye azali
na elongi mabe. Mpe, olingi koyebisa ngai, ete okoyoka nsóni na
bilembo yampota oyomama na yo azali na yango?”

Nakanisi lelo:

Soki Yesu amemi ekulusu Ye moko,
Mpe mokili mobimba ékende nsomi?
Ezali na ekulusu moko mpo na moto na moto,
Mpe ekulusu moko ezali mpo na ngai.

76 Soki Yesu amonanaki lokola “Belezebula,” na mokili oyo,
Asekamaki mpe atiolamaki, mpe abakemaki likolo na ekulusu,
ayokisamaki nsóni mpo na ngai, nazali na esengo ya koleka
mpo na komema nsóni ya bosantu na Ye. Iyo, mesie. Bóbenga,
“Motuntuki!” nyonso oyo bolingi kobénga, ézala mpámelá
nyonso oyo bolingi kosala. Yango ekopekisa yango ata moke te.
Nazali kaka na esengo na ntongo oyo, ete, kati na motema na
ngai, Klisto oyo asekwi azali kobika mpe kokonza. Nazali moko
na basali na Ye. Nazali kondima ete binompe bozali bongo.
77 Ntango na biso esili sikawa. Ekomi mpenza ngonga ya
nsambo, ntango oyo tolobákí ete tokosukisa. Mayangani mosusu
ekobanda sima na ngonga soko mibale, sikawa, na ngonga ya
libwa ná ndambo.

Tógúmbamitó, mwamoke, na libondeli.
78 Tata na Likolo Mopambolami, minuti ntuku minei na
mitano euti koleka, Liloba esili kobima. Mitema na biso
esepeli. Yubile yango oyo; yubile kaka ya mokolo moko te,
kasi yubile ya Seko-na-seko! Kati na Nkembo, Banje bazali
koyemba. O Nzambe, Lingomba, na elónga, ezali koyemba.
Ngengele ya esengo ezali kobeta. Milimo oyo na ntango moko
ekweisamaki na kufa, mpo na kokufa mpe kokende na nkunda
ya zabolo, zabolo asili kolóngama! Kufa esili kolóngama.
Nkunda esili kolóngama. Bokono esili kolóngama. Bindima-
ndima esili kolóngama. Mayele mabe esili kolóngama. Koyina
esili kolóngama. Bokini esili kolóngama. Zololo esili kolóngama.
Bomimoni esili kolóngama. Makambo nyonso esili kolóngama.
Klisto azali Molóngi monene!

Bótala! Bótala Molóngi na Nguya, (elobaki
moyemi)

Bótala! Bótala Ye amonani polele,
Mpamba te Azali Molóngi na Nguya,
Uta Apasólá ezipelo na biteni mibale.

79 Apasolaki ezipelo wana oyo ebombaki moto mosika na
Nzambe, mpe sikoyo Nzambe afandi katikati na bato. Apasolaki
ezipelo wana oyo ebómbaki lobiko na nzoto kouta na Nzambe.
Apasolaki ezipelo wana oyo ebombaki lipamboli na Nzambe.
Apasolaki ezipelo wana oyo ebómbaki esengo ya Nzambe.
Apasolaki ezipelo wana oyo ebómbaki kimia na Nzambe. Sikoyo
ezipelo yango esili kopasolama na bitenimibale. NáMakila naYe
Moko, Atambolaki lokola Molóngi! Etumba esili nye, Alakisaki
biso yango polele kati na Lisekwa na Ye. Mpe sikawa Molimo
Mosanto azali motatoli, atindamimpo ya kokamba biso.
80 E Nzambe na Seko, soko ezali na moto moko awa na ntongo
oyo, oyo azali kaka kotelengana na nzela, kobima mpe kokóta,
longwa na nzela monene, kokwea na ngambo na nzela, atikálá
kokoka kotambola katikati na nzela ata mbala moko te, ná
bilombeminene, bilombeminene oyo batambolaki na katikati ya
nzela monene, tobondeli, na ntongo oyo, ete bámipesa mobimba
na bango epai na Yo, mpe bábima kosepela elónga monene oyo
esilá kozwama na Nkolo na biso oyo asekwi. Kokisa yango, Tata,
mpo tosengi yango na Nkombo na Klisto.
81 Boye wana togumbi mitó. Nazali komituna, na ngonga ya
ntango oyo, ete soki okokoka kotómbola loboko na yo epai
na Klisto, mpe koloba, “Klisto, nasepeli malamu, nakotikálá
koyókela Yo nsóni lisusu ata moke te. Nazalaki kaka moto
ya mwa nsóni-nsóni.” Nzambe ápambola yo, madame. Nzambe
ápambola yo, mesie. Nzambe apambola yo, yo. Oh, la la, maboko
etombwami bipai nyonso! “Nazalaki moto ya mwa nsoni nsoni.
Nazalaki mwa moke koyoka nsoni. Namoni mpenza etemelo
na ngai sasaipi. Nasengeli kosala bongo lisusu ata moke te.
Nasengeli kotelema ngwi, kopesa litatoli na ngai! Nasengeli
kozala mpenza ndenge wana. Nasengeli koyebisa moto nyonso,
‘Nabotami mbala ya mibale.’ Nasengeli nayebisa moto nyonso,
‘Nasili kozua Molimo Mosanto.’ Nazali koyoka Nsango Malamu
nsóni te, mpo Yango ezali Nguya na Nzambe kino lobiko. Nalingi
kozala Moklisto ya kokende liboso solosolo. Nazalaki yango
te. Kasi, na lisungi na Nzambe, kobanda na ntongo oyo ya
Pásika oyo, Nakozala bongo. Nakozala bongo.” Moto mosusu,
bótómbólá maboko liboso tóbondela? Nzambe ápambola yo,
yo, yo.
82 Oh, bótala mikano yango! Pene na bato ntuku mibale na
mitano to ntuku misato te, baoyo bafandi kati na etónga moke
ya bato oyo na ntongo oyo, nde basili kozwa mokano. Longwa
na ntongo ya elónga monene oyo, bakosala yango, na ngolu na
Nzambe, kotelema ngwi mpe koyóka Nsango Malamu nsóni te,
mpo Yango ezali Nguya naNzambempo na lobiko.
83 E Nzambe, wana maboko oyo etombwami likolo, mpe miziki
ezali koyokisa lokito na yango na kimia sima na nzela, wana
tosili kolongwa na kufa kino na Bomoi, mpo Yo olobaki: “Oyo
akoyoka Maloba na Ngai, mpe akondima Ye oyo atindi Ngai,

azali na Bomoi ya libela na libela.” Basili koleka longwa na kufa
kino na Bomoi, mpamba te Yo okomaki kufa na ntina ete bákoma
Bomoi, na nzela ya lisekwa na Yo. Yo otiamaki na nsé koleka
Banje, okitaki mpo na kozala moto, obimaki na Theophanie
monene wana longwa mosika na Ngambo, oyo akomaki mosuni
mpe azalaki na Makila, mpe asopaki Makila yango, ete Yo
ókoka kobongisa nzela ya kokimela mpo na biso nyonso. Na
sima osalaki kaka yango te, (totangi yango kati na Biblia), kasi
Otalisaki yango polele, kozanga kokweya, na kosekwáká longwa
na bakufi, mpe kosekwisáká bakufi ntango Ozalaki awa na
mabelé; yango kaka te, kasi Opesi, Okomisi yango elembeteli
mbala mibale, ndenge Osalaki epai na Abraham; sikoyo, libanda
na yango, Ozongisaki MolimoMosanto lokola motatoli. Mpe biso
tozali na Bozali na Ye epambolami elongo ná biso, mpe kati na
biso, kokamba biso kati na Solo mpe Pole nyonso.
84 Totondi Yompo namabokomingi oyo etómbwami, na ntongo
oyo, kolobáká: “Nayambi Klisto sikawa lokola ya ngai.” E
Nzambe, soki naino babatisamaki kati namái te, mpo na kotalisa
kufa monene, kokundama, mpe lisekwa ya Nkolo na bango
mopambolami, tika ete bázonga na liyangani na ntongo oyo,
bámemá bilamba na bango, mpe bábelema mpo na kokita na
liziba yamái yampiomakasi oyo. Kokisa yango, Tata.
85 Pambola biso. Limbisa masumu na biso. Tokopesa Yo
lisanjoli, kati na bikeke bikoya. Ntango etumba esili nye, ntango
milinga nyonso esili kokaoka, mpe esengo nyonso esili, na bibebu
ya mabelé oyo, epai wapi tokokumisa Yo ná nyonso oyo tozali na
yango, Ekosengela tózala namingongo ya sika, bikelamu ya sika,
mpo na kokumisa Yo na yango. Tika ete tókota bongo kuna na
esengo.Mpo tosengi yango naNkombo naKlisto. Amen!
86 Tótelema na makolo na biso sikoyo…?…Bóbosana te
mayangani yango, na ngonga ya libwa na ndambo. Bókende
ndako, kolia bilei na bino ya ntongo. Bózonga, tozali kotalela
kozala ná bino elongo sikawa. Mpe na sima na mpokwa oyo,
bóbosana te. Nasengeli kokende mwa pembeni sima na nzanga
oyo, koyekola mpe kobondela.
87 Mpo nazali koloba na bino, ete, Klisto azali na bomoi, Akufi
te. Mpe nandimi, na motema na ngai mobimba, Akozala kati na
ndako oyo na mpokwa oyo, mpo na kolakisa ete Azali na bomoi,
kosala makambomoko oyo Asalaki na ntongo ya Pásika wana ya
liboso mpe kati namobembo ya bomoi na Ye. Soki ezali bongo te,
boye nazali mosakoli ya lokuta. Nazali na esengo mingi koyeba
ete kati na ngonga ya molili monene oyo tozali kobika kati na
yango, ntango elikia nyonso, emonani lokola ete ekei; Klisto,
Libanga makasi oyo tokoki kotelema likolo na Yango, mabelé
mosusu nyonso ezali zelo ya kozinda. Malamu.
88 Nzembo na biso moke, ya kokabwana na yango, ya Kamata
NkomboNaYesuElongoNaYo.Moto nyonso elongo sikawa.

Kamata Nkombo na Yesu elongo na yo,
Mwana na mawa mpe bolozi;
Ekopesa esengo mpe…

89 Baluka epai na epai, mpe pesa mbote ya loboko, mpe loba,
“Lokumu na Nkolo,” epai na moto moko pembeni na yo. (Ee,
pambola Nkolo…?…)

Elikia ya mokili mpe esengo ya Lola;
Nkombo ya motuya, O ezali mpenza elengi!
Elikia ya mokili mpe esengo ya Lola.

90 Sikawa tika ete moto nyonso átala ngambo oyo? Tókumisa
bobele Ye. Tótombola bobele maboko, mpe tóloba, “Natondi Yo,
Nkolo,mpo na kobikisa elimo na ngai.”Malamu, bato nyonso!

Natondi Yo, Nkolo, mpo na kobikisa elimo na
ngai,

Natondi Yo, Nkolo, mpo na kobikisa ngai
mobimba.

Natondi Yo, Nkolo, mpo na kopesa ngai,
Lobiko na Yo monene mobimba mpe ya ofélé.

91 Oyo eloko epambolami mpenza! Bolingaka Ye? Bóloba,
“Amen.” Oh, ma…Makambo nyonso ekokisami sikawa, bana.
Makambo nyonso esili, etumba ezali lisusu te, bitumba ezali
lisusu te, ozali na eloko ya kosala te; esili kosalema. Tozali na
biso kaka kosepela! Oh, la la! Tokokimpenza, kati na Ye!

…koyékama,
Tobatelamimpe tozali mosika namabe nyonso;
Koyékama, koyékama,
Koyékama na moboko ya seko.

Oh, ezali mpenza elengi kotambola na nzela
oyo ya moí-mobembo,

Koyékema na Loboko ya seko;
Oh, nzela ezali mpenza kokóba kongenga
mokolo na mokolo,

Koyékema na moboko ya seko.

Koyékema, koyékema,
Tobatelamimpe tozali mosika namabe nyonso;
Koyékema, koyékema,
Koyékema na moboko ya seko.

Bino baoyo bokoki, mpe bozali na mouchoir, bóbimisa
yango.

…oh, koyékema,
Tobatelamimpe tozali mosika namabe nyonso;
Koyékema, koyékema,
Koyékema na Loboko ya seko.

Sikawa, Biblia na bino!

Koyékema, koyékema,
Tobatelamimpe tozali mosika namabe nyonso;
Koékema, koyékema,
Koyékema na moboko ya seko.

92 Ezali nini? Tobatelamimpemosika namabe, nyonso esili nye,
nyonso esili, etumba esili nye, elembo ya nsuka esili kobukama,
Asili komata. Aleluya!

Koyékema, koyékema,
Tobatelamimpe tozali mosika namabe nyonso;
Koyékema, koyékema,
Koyékema na moboko ya seko.

93 Sikawa tógumba mitó na putulú epai wapi Nzambe Azwaki
biso, epai wapi mokolo moko tokomata longwa na putulú ya
mabelé. Mpo, Nkolo na biso, abimisamaki longwa na putulú,
akendeki na putulú, mpo na kopesa biso Molimo na Ye oyo
ekufaka te, Amataki longwa na putulú, mpe baoyo nyonso bazali
kati na Ye, bakomata elongo na Ye mokolo moko, na bisika ya
bapambolami.
94 Wana togumbi mitó, namoni Ndeko Smith azali katikati na
biso, na ntongo oyo, mobateli ya Lingomba naNzambe; abengaki
ngai lobi na mpokwa. Ndeko Smith, okolinga kokita awa.
Nazomituna sikoyo, ete soki Ndeko Smith akolinga kozongisa
biso na lilobamoko ya libondeli. Wana ezali bino kokende na ba-
ndako na bino nokinoki, mpo na kolia bilei na bino ya ntongo.
Bózonga mpo na liyangani ya Eteyelo ya Ecodim, mpe molulu
ya libatisi, oyo ekobanda mbala moko na ngonga ya libwa na
ndambo, ya ntongo. Tógumba mitó na biso, wana Ndeko Smith
akosukisa na libondeli. 

